
Sonraíocht Phoist
Oifigeach Cléireachais – Acmhainní Daonna

Maidir le CORU 

Rialaíonn CORU gairmithe sláinte agus cúraim shóisialaigh. Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialaigh. Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú). Tá sé comhdhéanta den Chomhairle um Ghairmithe Sláinte agus Cúraim Shóisialaigh agus na boird chlárúcháin, ceann do gach gairm a ainmnítear san Acht.

Ar na gairmithe a ainmnítear san Acht tá bithcheimiceoirí cliniciúla, comhairleoirí, bia-eolaithe, radharceolaithe urghnamha, eolaithe míochaine, teiripeoirí ceirde, optaiméadraithe, ortoptaigh, teiripeoirí fisiceacha, fisiteiripeoirí, coslianna, síceolaithe, síciteiripeoirí, teiripeoirí radaíochta, radagrafaithe, oibrithe cúraim shóisialaigh, oibrithe sóisialacha agus teiripeoirí urlabhra agus teanga. Amach anseo, féadfaidh an tAire Sláinte gairmeacha eile a chur leis le go mbeidh siad rialaithe ag CORU.

Cosaint Sonraí 

Caitear le sonraí pearsanta a chuirtear ar fáil do CORU de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na críocha ar chucu a phróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí, lena n-áirítear próiseáil neamhúdaraithe nó neamhdhleathach sonraí. 

Má éiríonn le d’iarratas don ról seo, leanfar de do shonraí pearsanta a phróiseáil de réir chúis shonraithe an fholúntais ar chuir tú isteach air, agus ní choinneofar do shonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna seo a leanas; i gcás ina bhfuil measúnóir seachtrach ag cabhrú leis an ngearrliostú nó le linn agallaimh don phost ar chuir tú isteach air, agus d'iniúchóirí inmheánacha agus seachtracha. 





Riachtanais Saoránachta:

Is gá d’iarrthóirí na critéir seo a leanas a chomhlíonadh:

a) A bheith ina shaoránach nó ina saoránach den Limistéar Eorpach Eacnamaíoch. Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) A bheith ina shaoránach nó ina saoránach den Ríocht Aontaithe (RA); nó
c) A bheith ina shaoránach nó ina saoránach den Eilvéis de bhun an chomhaontaithe idir an AE agus an Eilvéis maidir le saorghluaiseacht daoine; nó
d) A bheith ina dhuine nó ina duine nach saoránach den Limistéar Eorpach Eacnamaíoch a bhfuil víosa stampa 4 aige nó aici: * nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) A bheith ina dhuine nó ina duine nach saoránach den Limistéar Eorpach Eacnamaíoch é nó í ach ar tuismitheoir nó leanbh cleithiúnach saoránaigh de chuid bhallstát LEE nó na Ríochta Aontaithe nó na hEilvéise é nó í agus a bhfuil víosa stampa 4 aige nó aici.

*Tabhair faoi deara go bhfuil víosa 50 TEU, a tháinig in ionad Stampa 4EUFAM tar éis Brexit, inghlactha mar choibhéis Stampa 4.






Cuspóir an Phoist: 

Tá an tOifigeach Cléireachais AD, a thuairiscíonn don Oifigeach Feidhmiúcháin AD agus don Ardoifigeach/Bainisteoir Feidhmiúcháin AD, freagrach as tacaíocht a chur ar fáil i réimse riaracháin laistigh de CORU. 

Príomhchúraimí:

· Riarachán ginearálta, lena n-áirítear clúdach fóin, ríomhphoist, poist
· An saolré earcaíochta a bhainistiú, lena n-áirítear róil a fhógairt, agallaimh a eagrú, seiceálacha réamhfhostaíochta agus eisiúint conarthaí fostaíochta.
· A bheith freagrach as gach síniú conartha, lena n-áirítear an conradh a chur faoi bhráid na Comhairle lena shíniú agus é a scaipeadh ar an bhfoireann. 
· Tacaíocht eagrúcháin a sholáthar le haghaidh agallamh, seisiúin oiliúna agus cruinnithe, lena n-áirítear áirithintí seomra, ullmhú ábhar agus glacadh nótaí 
· Tacaíocht riaracháin a sholáthar maidir leis an gcóras Ama agus Tinrimh (TMS) agus déileáil le ceisteanna ón bhfoireann maidir leis an gcóras agus tuairiscí a easpórtáil, amhail saoire bhreoiteachta de réir míosa nó de réir mar is gá
· Córais chruinne comhdaithe AD a choinneáil agus cabhrú le AD iniúchadh a dhéanamh ar chomhaid, agus a chinntiú ag an am céanna go bhfuil AD ag comhlíonadh an rialacháin um Chosaint Sonraí.
· Cinntiú go gcomhlíontar caighdeáin arda sa Roinn AD i rith an ama, luachanna CORU a chur chun cinn le dea-shampla agus caidreamh maith oibre a fhorbairt le gach ball foirne.
· Riaradh promhaidh/PMDS a choinneáil agus a chinntiú go bhfuil promhadh/PMDS cothrom le dáta curtha i gcrích agus comhdaithe ag gach Roinn, agus comhlíonadh próiseas AD a chinntiú ag an am céanna.
· Socrú agus ionduchtú a eagrú agus a dhéanamh do gach ball foirne nua.
· Iniúchtaí inmheánacha a dhéanamh go rialta ar chomhaid, lena n-áirítear beartais agus Nósanna Imeachta Oibriúcháin Caighdeánacha, agus a chinntiú go mbíonn siad cothrom le dáta.
· Monatóireacht a dhéanamh ar an bhfoireann lena chinntiú go bhfuil siad ag comhlíonadh gach beartais agus nóis imeachta, trí thuairiscí agus iniúchtaí TMS
· Freagraí ó bhosca isteach AD a bhainistiú agus déileáil le fiosrúcháin céad leibhéil ón bpobal agus ón bhfoireann inmheánach, agus iad a ghéarú de réir mar is gá.
· Tacaíocht ghinearálta rúnaíochta/riaracháin a sholáthar, lena n-áirítear comhfhreagras ginearálta a dhréachtú, mar aon le tuairiscí, litreacha, scarbhileoga, tuairiscí bunachair sonraí agus aon fhaisnéis eile a ullmhú de réir mar is gá
· Cruinnithe a sceidealú agus freastal orthu agus áirithintí seomra a eagrú de réir mar is gá
· Páirt iomlán a ghlacadh in aon tionscnaimh oiliúna trasfheidhme ó am go chéile
· Tacú leis an aonad le gach ábhar a bhaineann lena fheidhmeanna, lena n-áirítear próisis laethúla agus tacaíocht riaracháin ghinearálta.
· Aon tascanna eile a d’fhéadfadh an Ceann Seirbhísí Corparáideacha, an Bainisteoir AD nó duine ainmnithe eile a shannadh.
· Ionadaíocht a dhéanamh do CORU ar bhealach gairmiúil i gcónaí




Cáilíochtaí agus Taithí Bhunriachtanach:
· Tá bliain amháin ar a laghad de thaithí ábhartha sa riarachán riachtanach, ach b’fhearr an taithí sin a bheith sa réimse AD
· Oideachas go leibhéal na hardteistiméireachta (nó a chomhionann) le cáilíocht ábhartha eile ina buntáiste

Scileanna/tréithe bunriachtanacha:
· Mionchruinneas den scoth
· Scileanna idirphearsanta agus cumarsáide den chéad scoth
· Cumas oibriú go cruinn laistigh de spriocdhátaí teanna
· Scileanna cruthaithe eagrúcháin agus an cumas obair a dhéanamh de réir spriocdhátaí dochta
· Cumas ualaí oibre a bhainistiú agus a chur in ord tosaíochta go héifeachtach
· Tá tábhacht le solúbthacht agus inoiriúnaitheacht
· Scileanna seirbhíse do chustaiméirí inléirithe
· Táthar ag súil le cumas oibriú le rúndacht agus discréid go hardleibhéal
· Tá eolas agus tuiscint críochnúil ar phróisis agus ar threalamh oifige tábhachtach
· Tá inniúlacht ar ríomhaire pearsanta ríthábhachtach 

Tá an tsonraíocht phoist seo beartaithe le bheith ina treoir bhunúsach maidir le raon feidhme agus freagrachtaí an phoist; féadfar í a athbhreithniú agus a leasú ar bhonn rialta de réir mar is gá.
Próiseas Earcaíochta:

Cuirfear toradh an agallaimh in iúl d’iarrthóirí suas le 5 lá oibre tar éis lá na n-agallamh, agus measfar gurb é an chéad lá an lá tar éis na n-agallamh. 

Is dóigh go mbeidh na hagallaimh le haghaidh an phoist seo ar siúl i mí Feabhra 2026.

Beidh obair chumaisc ar fáil ach an tréimhse phromhaidh a chur i gcrích go rathúil ar dtús.
Chun eolas a fháil ar ár mbeartas maidir le Socruithe Réasúnta, cliceáil anseo.

